
ᒐᕙᒪᒃᑯᑦ ᐊᑎᓕᐅᕈᑎᖃᖅᐳᑦ ᓯᕗᓪᓕᖅᐹᒥᒃ ᐊᖏᖃᑎᒌᒍᑕᐅᔪᒥᒃ 

ᐱᖃᑎᒋᓪᓗᒋᑦ ᓄᓇᕗᒥ ᐃᓕᓴᐃᔩᑦ' ᑲᑐᔾᔨᖃᑎᒌᖏᑦ 
 
ᐃᖃᓗᐃᑦ, ᓄᓇᕗᑦ (ᐊᐃᐳᕈ 3, 2000) – ᑮᓇᐅᔭᓕᕆᓂᕐᒧᑦ ᒥᓂᔅᑕ ᑭᐅᓪᕙᓐ ᐃᖕ ᐊᒻᒪᓗ ᓄᓇᕗᒥ 
ᐃᓕᓴᐃᔩᑦ ᑲᑐᔾᔨᖃᑎᒌᖏᑦᑕ ᐊᖏᔪᖅᑳᖓᑦ ᑖᓐᓇ ᓯᑎᐹᓂᐊ ᐊᑎᓕᐅᕈᑎᖃᖅᐴᒃ ᓯᕗᓪᓕᖅᐹᒥ 
ᐃᖅᑲᓇᐃᔭᖅᑎᓄᑦ ᐊᖏᖃᑎᒌᒍᑕᐅᔪᓂ ᑖᒃᑯᓇᓂ ᓄᓇᕗᑦ ᒐᕙᒪᖏᓐᓂ ᐊᒻᒪᓗ ᐃᖅᑲᓇᐃᔭᖅᑏᑦ 
ᑲᑐᔾᔨᖃᑎᒌᖏᓐᓂᒃ. 
 
"ᐱᖓᓱᓄᑦ ᐊᕐᕌᒍᓄᑦ ᐊᖏᖃᑎᒌᒍᑦ ᐱᖃᑎᒋᓪᓗᒋᑦ ᐃᓕᓴᐃᔩᑦ ᐱᑕᖃᖅᑎᑦᑎᓂᐊᖅᑐᑦ ᑲᔪᓯᔾᔪᑎᒋᓗᒍ 
ᐱᕈᖅᐸᓪᓕᐊᑎᑦᑎᑎᓪᓗᑕ ᐱᔪᓐᓇᕐᓂᑦᑎᓐᓂᒃ ᐊᒻᒪᓗ ᐃᓚᒍᑕᐅᓂᐊᖅᑐᑎᒃ ᐊᑑᑎᖃᖅᑐᒥᒃ 
ᐃᓕᓐᓂᐊᖅᑐᓕᕆᔾᔪᑎᑦᑎᓐᓄᑦ," ᒥᓂᔅᑕ ᐃᖕ ᐅᖃᖅᑐᖅ. 
 
ᑖᒪᓐᓇ ᐊᑎᓕᐅᕈᑎᖃᕐᓂᖅ ᐊᑐᖅᑕᐅᓂᐊᖅᑐᖅ ᒪᓕᒐᓕᐅᕐᕕᖕᒥ ᒫᓐᓇ ᐅᓪᓛᖅ. 
 
"ᖁᔭᓐᓇᒦᕈᒪᒐᒃᑯ ᑖᓐᓇ ᓯᑎᐹᓂᐊ ᐊᒻᒪᓗ ᑲᑎᒪᔨᐅᖃᑕᐅᔪᑦ ᑕᒪᒃᑮᖕᓂ ᐃᓕᓴᐃᔩᑦ ᑲᑐᔾᔨᖃᑎᒌᖏᓐᓂᑦᑕ 
ᐊᖏᖃᑎᒌᒐᓱᐊᖅᑎᖏᑦ ᐊᒻᒪᓗ ᒐᕙᒪᒃᑯᑦ ᐊᖏᖃᑎᒌᒐᓱᐊᖅᑎᖏᑦ ᐱᓕᕆᐊᖃᑦᓯᐊᓚᐅᕐᓂᖏᓐᓄᑦ ᐊᒻᒪᓗ 
ᐋᖅᑭᑦᑎᐊᕆᓚᐅᕐᓂᖏᓐᓄᑦ," ᒥᓂᔅᑕ ᐃᖕ ᐃᓚᒋᐊᕆᓚᐅᖅᑐᖅ. 
 
ᑖᓐᓇ ᐊᖏᖃᑎᒌᒍᑦ ᐃᓚᖃᖅᑐᖅ ᑮᓇᐅᔭᓕᐊᖏᑦ ᐅᓄᖅᓯᒋᐊᖅᑐᑎᒃ 3.5-ᐳᓴᒥᑦ, 2.75-ᐳᓴᓐ ᐊᒻᒪᓗ 
2.75-ᐳᓴᓐ ᐊᑐᓂ ᐱᖓᓱᓂ ᐊᕌᒍᓂ, ᐅᑎᕆᐊᕈᓐᓇᕐᓗᑎᒃ ᓯᑦᑏᕕᕆ 1, 1999. 
 
ᑖᒃᑯᐊ ᓄᑖᑦ ᐊᖏᖃᑎᒌᒍᑏᑦ ᐃᓗᓕᖃᖅᑐᑦ ᖃᑦᓯᑲᓪᓚᖕᓂᑦ ᐊᓯᖏᓐᓂᒃ ᐱᒻᒪᕆᐅᔪᓂᒃ 
ᐃᓱᒫᓘᑎᒋᕙᒃᑕᖏᓐᓂᒃ ᐃᓕᓴᐃᔩᑦ, ᐃᓚᐅᓪᓗᑎᒃ ᐊᔪᕈᓐᓃᖅᓴᐅᑎᒃᓴᖏᑦ, ᐃᓕᑕᖅᓯᓂᖅ 
ᐅᖃᕈᓐᓇᖅᓯᐊᖅᑐᓂᒃ ᐃᓄᒃᑎᑐᑦ ᐃᓄᐃᓐᓇᖅᑐᓪᓗ, ᐊᑕᐅᓯᐊᕐᓗᒋᑦ ᐃᓕᓴᐃᔨᐅᓂᕐᒧᑦ ᐊᑭᓕᐅᑕᐅᓂᐊᖅᑐᑦ 
ᐊᒻᒪᓗ ᐅᓄᖅᓯᒋᐊᒃᒪᕆᒃᑐᑎᒃ ᐅᑭᐅᖅᑕᖅᑐᒥᐅᑕᐅᔾᔪᑏᑦ 25-ᐳᓴᓐᒥᑦ. 

ᑐᑭᓯᒋᐊᒃᑲᓐᓂᕈᒪᒍᕕᑦ, ᐅᖃᕐᕕᒋᒍᒃ: 
ᑐᑭᓯᒋᐊᒃᑲᓐᓂᕈᒪᒍᕕᑦ ᑐᑭᓯᒋᐊᕐᕕᒋᒍᒃ 
ᕕᑎ ᕼᐊᓗᓇᓐ 
ᐊᐅᓚᑦᑎᔨ, ᑐᓴᖃᑦᑕᐅᑎᓕᕆᓂᕐᒧᑦ 
ᐅᖃᓘᑖ:  (867) 979-5822 
ᓱᑲᑦᑐᒃᑯᑦ:  (867) 979-5833 
ᖃᕆᓴᐅᔭᒃᑯᑦ: whalonen@gov.nu.ca

